
U lupu
chì vulia scambià di culore

C’era una volta un lupone neru
ch’ùn amava u so culore. Truvava ch’ellu era 

troppu tristu u neru.

Luni

U lupu pruvò u verde.
Ciuttò a so zampa in un vasettu di pittura 

verde è si ne tinse u corpu.

Quandu fù seccu bè, si fighjò in u so spechju è 
mughjò :

« Iscia ! Pargu tuttu à una granuchjona.
Un và micca ! »

Marti

U lupu si messe a maglia di lana rossa tissuta
da mammona, incù un paghju di calze rosse 

anch’elle. 
Quandu fù rossu, si fighjò in u so spechju è 

mughjò : « Porca miseria, avà pargu tuttu à  Babbu 
Natale...

Eiu odiu Natale ! Un và micca ! »

Marcuri, u lupu si n’andò ind’è un paisanu
è colse tutte e rosule di u so ortu.

Po, si cuprì di petali di fiori.

Quandu fù tuttu rusulinu, si fighjò in u so 
spechju è mughjò : 

« Iscia ! Eccu, avà m’assumigliu à una 
principessa...

Un và micca ! »



"

"

7

Ghjovi 
U lupu si ciuttò in

un bagnu cudratu. Ebbe cusì fretu ch’ellu surtì
di a bagnarola tuttu turchinu.

Chjucchittendu di i denti, si fighjò in u so spechju è 
mughjò :

« Brrr ! U t-t-turchinu mi d-dà una g-gattiva c-crela.
U-Un và mi-micca ! »

Vennari, u lupu si manghjò una sporta
d’arancie sana sana.

Po s’appiccicò accuratamente tutte e crustule
annant’à u corpu.

Quandu cumpiì, si fighjò in u so spechju è 
mughjò :

« Iscia ! Da vicinu, pargu tuttu una carotta
gigante, è da luntanu, m’assumigliu

à una volpe ! Un và micca ! »

Sabbatu,
u lupu si rutulò in un mare di fanga. 

Quandu fù cerriu, si fighjò in u so spechju è si 
lagnò :

« O Diu, eccu mi avà runzicatu da a fanga,
è puzzicosu...

Un và micca ! »

Dumenica, u lupu si n’andò à a caccia à u 
pavone.

Ne truvò unu chì durmia in pace è u spiumò.

Quandu fù cupartu di e piume di u pavone,
si fighjò in u so spechju è mughjò : 

« Oh ! Cum’è sò
bellu sta volta ! »

Ma ghjera dinù l’avisu di tutte e lupe di
u rughjone. Tutta a ghjurnata, li giravanu

intornu, sussurenduli à l’arechja :
« Oh cum’è tù sì bellu, lupu meiu ! » 

U tintarellu di lupu variupintu
ùn era mai tranquillu !

Una sera, azezu persu, u lupu si fighjò
in u so spechju è disse : « Un và micca !
Un vogliu più esse nè verde, nè rossu, nè 

rusulinu, nè turchinu, nè arancinu, nè cerriu, 
nè variupintu ! 

Fatta fine, sò assai bè di lupu ! »


